
				এই পৃষ্ঠাটোৰ বৈধকৰণ হৈছে
৯৫
বব্ৰুবাহ পৰ্ব্ব





সৰ্পৰ মুখৰ বিষ বহে জাকে জাকে।

বিষজালে পুৰি মাৰে সমস্ত সেনাকে॥

গদা মুদগৰ যাঠী অশেষ তোমৰে।

হাতে হাতে কৰে ৰণ যাইবাক নপাৰে॥৪৭৮

ব্ৰহ্মা আদি কৰিয়া যতেক দেৱগণ।

কৌতূহলে আসিলা যুদ্ধ চাহিবাক মন॥

বব্ৰুবাহে জিনন্তোক বোলে কতো ভাগে।

কেহো কেহো বোলে ৰণ জিনিবেক নাগে॥৪৭৯

হেন যেবে ঘোৰ যুদ্ধ ভৈল দুয়োদলে।

ধৃতৰাষ্ট্ৰ নাগে পাচে মাতে কৌতূহলে॥

সৰ্পক বোলন্ত তোৰা থাকি কৰ কিস।

খোট মাৰি মনুষ্যক লগায়োক বিষ॥৪৮

মন্ত্ৰীৰ বচনে সবে নাথাকিল ৰই।

ৰাজাৰ সেনাত বিষ লগাইলেক গই॥

ধৃতৰাষ্ট্ৰ নাগে খোট মাৰিলা বিস্তৰ।

সবে মাৰি নষ্ট কৈলা একৈক হাজাৰ॥৪৮১

দেখি বব্ৰুবাহ জ্বলি গৈলা অতিবেক।

শৰ হানি সৰ্প সেনা মাৰিলা অনেক।

পুনৰপি নৃপবৰে হানি তিনি বাণ॥

ধৃতৰাষ্ট্ৰ মন্ত্ৰীৰ কাটিলা ৰথখান॥৪৮২

পাচে বব্ৰুবাহে মন্ত্ৰ পঢ়ি ধূলা জাৰি।

ডোঙ্গা ডুঙ্গি কৰে সৰ্প যাইবাক নাপাৰি॥

